Juan José Lizarbe Baztán jaunak galdera egin du jakiteko zein den “Dirulaguntza Ascuna elkarteari” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Diru-laguntza Ascuna elkarteari" izeneko kontusailaren 2011ko ekainaren 30eko betetze mailari buruz (PES-83). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Nekazaritza eta Abeltzaintza zuzendari nagusiaren abuztuaren 25eko 837/2011 Ebazpenaren bidez onetsi zen Landa Garapen, Industria, Enplegu eta Ingurumen Departamentuak Ascuna-Nafarroako Untxizainen Elkarteari emandako diru-laguntza, haren xede sozialari dagozkion jarduerak egin ditzan 2011n; hartara, 30.000 euroko gastu bat baimendu zen, 71310 711001 4819 412202 "Diru-laguntza Ascuna elkarteari" kontusailaren kargura.

Ituna2011ko abuztuaren 31n sinatu zen, eta ordainketa eginen da diru-laguntza horren xede diren gastuak aurkezte4n direnean, itunaren baldintzekin bat. Ascunak 2011ko azaroaren 1a baino lehen aurkeztu behar ditu ziurtagiriak.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

